
				এই পাতাটির মুদ্রণ সংশোধন করা প্রয়োজন। 
| Ε ΟΨ মোহন অমনিবাস
“হা, নিয়মিত সময়েই বন্ধ করেছি।” মিঃ বেকার জবাব দিলেন। “কমিশনার সাহের কোথায় ?” “তিনি একটু বিশেষ কাজে অফিসে গেছেন। এখনি আসবেন বলে গেছেন।”এই বলিয়া মিঃ বেকার হাতের ঘড়ি দেখিয়া কহিলেন, “পাচটা বাজতে দশ মিনিট বাকী আছে। এই সময়টুকু আপনার ঘরের বাইরে আমি অপেক্ষা করব। তারপর সময় উত্তীর্ণ হয়ে গেলে যথাবিহিত কাজ করা যাবে।” এই বলিয়া মিঃ বেকার বাহির হইবার উপক্রম
লাগাইয়া কহিলেন, “হ্যালো। আমি কন্ট্রোলার। আপনি কে ? ও, কমিশনার ? হা তিনি এখানেই আছেন। আমি দিচ্ছি – কিন্তু কি সংবাদ বলুন তো ?” এই বলিয়া কন্ট্রোলার কিছু শ্রবণ করিয়া, মিঃ বেকারকে কহিলেন, “আপনাকে ডাকছেন।”
মিঃ বেকার রিসিভার কানে লাগাইয়া কিছুক্ষণ শ্রবণ করিলেন; তারপর কহিলেন, “আপনিও আদেশ শুনছেন ?”
“হা, মিঃ বেকার।” কিন্তু ...” “এর মধ্যে কিন্তু নেই, স্যার। পাঁচটা বাজবার পর আপনাকে গভর্নরের সঙ্গে দেখা করতে হবে, অবশ্য তখন আর উদ্বেগের কোন হেতুই থাকবে না।” এই বলিয়া মিঃ বেকার বাহিরে গিয়া দাড়াইলেন। কস্ট্রোলার দ্বার বন্ধ করিয়া দিলেন।
মিঃ বেকার ঘড়ির দিকে চাহিয়া দাঁড়াইয়া রহিলেন। তাহার পশ্চাতে এক ডজন সঙ্গিনধারী পাহারা গম্ভীর মুখে দাড়াইয়া রহিল। মিঃ বেকারের মন প্রতি মুহুর্তে একটা কিছু অঘটন ঘটিবার জন্য প্রতীক্ষা করিতে লাগিল। হয়তো বিরাট একটা বিস্ফোরণ, নয় তো প্রবল বেগে বোমা-বিদারণ—এমনই কিছু একটা বিপর্যয় ঘটিবে বলিয়া তিনি রূদ্ধ নিঃশ্বাসে দাঁড়াইয়া রহিলেন। কিন্তু দেখিতে দেখিতে পাঁচটা বাজিয়া গেল, কিছুই হইল না—এত আয়োজন সব বৃথা হইল ; মোহন আসিল না, মহামূল্য সম্পত্তি রক্ষা পাইল—দসু্যর দম্ভ খর্ব হইল। মিঃ বেকার মুক্তির নিঃশ্বাস ফেলিলেন। তিনি হর্ষোৎফুল্ল কষ্ঠে কন্ট্রোলারকে আহবান করিয়া দ্বারে করাঘাত করিতে করিতে পুনশ্চ কহিলেন, “দ্বার খুলুন, আর ভয় নেই। আমি মিঃ বেকার।”  ു്
দ্বার খুলিয়া গেল। কস্ট্রোলার কৃতজ্ঞ স্বরে মিঃ বেকারকে ধন্যবাদ দিয়া কহিলেন “আমাকে কি গভর্নরের সঙ্গে এখনি দেখা করতে হবে, মিঃ বেকার ?”
“নিশ্চয়ই, স্যার।” মিঃ বেকার সশ্রদ্ধ স্বরে কহিলেন। কস্ট্রোলার চাপরাসীকে আহবান করিয়া কহিলেন। “হামারা এ্যাটাচি কেস লে আও।”
চাপরাসী সাহেবের দরকারী কাগজ-পত্র-ভরা এ্যাটাচি কেস লইয়া সাহেবের সঙ্গে সঙ্গে চলিল। মিঃ বেকার কন্ট্রোলারকে মোটরে উঠাইয়া দিয়া কহিলেন, “আমরা চারদিক পরীক্ষা করে আপনার প্রতীক্ষা করব। আপনি এলে দ্বার বন্ধ হবে।”
কস্ট্রোলার কহিলেন, “স্ট্রং-রুমে ওই সিন্দুকটা ইতিমধ্যে পাঠাবার বন্দোবস্ত করলে, আমি সুখী হব। আমার সহকারীদের হুকুম করলে তারাই সব করবে।” -
কন্ট্রোলারকে লইয়া মোটর বাহির হইয়া গেল। র্তাহার চাপরাসী এ্যটাচী কেস লইয়া সোফারের পাশ্বে উপবেশন করিল।

